
Fegl d'infurmaziun davart l'obligatori da mediaziun  

Princip: procedura da mediaziun obligatorica  

Tenor il Cudesch da procedura civila sto per regla vegnir fatga ina procedura da mediaziun, avant ch'in 

plant po vegnir inoltrà tar ina dretgira civila (art. 197 ss. CPC). Cumpetentas per quai èn las 

uschenumnadas autoritads da mediaziun. En il diever linguistic general vegnan lur parsuras savens 

numnads derschadras/derschaders da pasch u mediaturas/mediaturs.  

Excepziuns  

En ils cas numnads en l'art. 199 CPC pon las partidas renunziar da far ina procedura da mediaziun. En 

general betg necessaria n'è ina mediaziun preliminara en ils cas previs da l'art. 198 CPC. Latiers tutgan en 

spezial las suandantas proceduras impurtantas:  

- proceduras da protecziun da la lètg e da divorzi  

- scumonds giudizials (pli baud numnads scumonds uffizials)  

- mesiras preventivas (p.ex. inscripziuns provisoricas da dretgs da pegn immobigliar) 

- averturas da dretg suenter scussiuns  

- execuziun da decisiuns  

Las autoritads da mediaziun en il Grischun  

En il chantun Grischun datti trais geners d'autoritads da mediaziun (art. 3 LItCPC):  

- uffizis da mediaziun (1 per regiun)  

- autoritads da mediaziun per dumondas da locaziun (1 per regiun)  

- Autoritad chantunala da mediaziun per dumondas d'egualitad  

Ulteriuras infurmaziuns davart las autoritads da mediaziun e davart l'uffizi da mediaziun cumpetent 

chattais Vus sut il suandant link: 

https://www.justiz-gr.ch/2/autoritads-da-mediaziun/tgi-essan-nus/uffizis-da-mediaziun/  

Mediaziun extragiudiziala empè d'ina procedura da mediaziun  

Sin proposta da tut las partidas vegn fatga ina mediaziun extragiudiziala empè d'ina procedura da 

mediaziun. La proposta sto vegnir fatga en la dumonda da mediaziun u a la tractativa da mediaziun 

(art. 213 al. 1 e 2 CPC). L'organisaziun e la realisaziun da la mediaziun extragiudiziala è chaussa da las 

partidas (art. 215 CPC). Sch'i reussescha da far ina cunvegna en la mediaziun, po vegnir dumandada 

l'approvaziun da la cunvegna cuntanschida en la mediaziun. La cunvegna approvada correspunda ad ina 

decisiun legalmain valaivla (art. 217 CPC). Sch'ina partida communitgescha a l'autoritad da mediaziun che 

la mediaziun extragiudiziala haja fatg naufragi, vegn emessa la permissiun da purtar plant (art. 213 al. 3 

CPC).  

Infurmaziuns davart la mediaziun sco er ina glista da las mediaturas extragiudizialas/dals mediaturs 

extragiudizials chattais Vus sut il suandant link:  

https://www.mediation-gr.ch/mediatorenliste/ 

https://www.mediation-ch.org/cms3/de/ 

https://www.mediation-ch.org 

https://www.familienmediation.ch  

